
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵԻ 2020-2024 ԹՎԱԿԱՆՆԵՐԻ ԶԱՐԳԱՑՄԱՆ ԵՎ ՎԱՐՉԱՐԱՐՈՒԹՅԱՆ ԲԱՐԵԼԱՎՄԱՆ ՌԱԶՄԱՎԱՐԱԿԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ 

	Առաջարկության հեղինակը, գրության համարը և ամսաթիվը
	Առաջարկության բովանդակությունը
	Ընդունման նպատակահարմարությունը

	ՀՀ վարչապետի աշխատակազմի ֆինանսատնտեսագիտական վարչություն
(ստացվել է էլ.փոստով)
25.11.2019թ.

	1.Հաշվի առնելով, որ նշված ռազմավարության հիմնական միջոցառումները հանդիսանում են նոր էլեկտրոնային համակարգերի ստեղծումը /կամ թվայնացումը/ ուստի առաջարկում ենք ռազմավարությունը համաձայնեցնել նաև Բարձր տեխնոլոգիական արդյունաբերության նախարարության հետ /հաշվի առնելով նաև ՀՀ վարչապետի կողմից 10.05.2019թ. նիստում տրված թիվ   ԱՔ/121  N 20 հանձնարարականը/:
	Ընդունվել է:
Նախագիծը ներկայացվել է կարծիքի ՀՀ բարձր տեխնոլոգիական արդյունաբերության նախարարություն:

	
	2. Առաջարկում ենք  հետևյալ՝  «2.1.8. Ուղևորների վերաբերյալ նախնական տեղեկատվություն» միջոցառումը համաձայնեցնել Տարածքային կառավարման և ենթակառուցվածքների նախարարության հետ/ մասնավորապես՝ Քաղաքացիական ավիացիայի կոմիտեի հետ/:
	Ընդունվել է: 
Նախագիծը ներկայացվել է կարծիքի ՀՀ տարածքային կառավարման և ենթակառուցվածքների նախարարություն:

	
	3. Որոշակիորեն խնդրահարույց է և լրացուցիչ քննարկման կարիք ունի հետևյալ՝ «5.1.2. Աշխատանքի դիմաց արժանավայել հատուցման համակարգ» միջոցառումը, հաշվի առնելով, որ նշված միջոցառմամբ նախատեսվում է՝  ՊԵԿ աշխատակիցների համար՝ աշխատավարձի բարձրացում, սոցիալական արտոնությունների և երաշխիքների տրամադրում, ինչը կարծում ենք կարող է դիտվել խտրական մոտեցում՝ պետական կառավարման համակարգի մնացած աշխատողների նկատմամբ կիրառվող միասնական քաղաքականության տեսանկյունից:
	ՀՀ ՊԵԿ-ն իր դիրքորոշումը ներկայացրել է ՀՀ ՖՆ և Քաղաքացիական ծառայության գրասենյակի համանման առաջարկների վերաբերյալ:
Միաժամանակ հայտնում ենք, որ նշված միջոցառումը համապատասխանում է (լրացնում է) ՀՀ հանրային կառավարման բարեփոխումների ռազմավարության նախագծի «Հանրային ծառայություն և մարդկային ռեսուրսների կառավարում» ուղղությամբ նախատեսված խնդիրներին:

	Քաղաքացիական ծառայության գրասենյակ
(ստացվել է էլ.փոստով)
28.11.2019թ.
	Նախագծի 5-րդ գլխով նախատեսված Պետական եկամուտների կոմիտեի մարդկային ռեսուրսների կառավարման արդի համակարգ ներդնելու գործընթացի կապակցությամբ տեղեկացնում եմ, որ Վարչապետի աշխատակազմի քաղաքացիական ծառայության գրասենյակը, հաշվի առնելով միջազգային փորձի ուսումնասիրման և «Քաղաքացիական ծառայության մասին» օրենքով սահմանված սկզբունքների և պահանջների բավարարման արդյունքները, 2018 թվականին նախաձեռնել է ստեղծել քաղաքացիական ծառայության տեղեկատվական հարթակ։ Հարթակի ներդրմանն ուղղված աշխատանքները ներկայումս ընթացքի մեջ են, իսկ գործարկումը նախատեսվում է իրականացնել 2020 թվականի հունիս ամսին։
Տեղեկատվական հարթակն իրենից ներկայացնում է մարդկային ռեսուրսների կառավարման և տեղեկատվական տեխնոլոգիաների ինտեգրված համակարգ, որը շնորհիվ բավարար և ճշգրիտ տվյալների՝ կօգնի հանրային կառավարման մարմիններին արդյունավետորեն, ժամանակակից տեխնոլոգիաներով և արդի հրամայականներին համահունչ իրականացնել մարդկային ռեսուրսների կառավարման ամենօրյա գործառույթները: Մարդկային ռեսուրսների կառավարման տեղեկատվական հարթակը համակարգչային ծրագիր է, որը նախատեսված է պետական (և ոչ միայն) մարմինների մարդկային ռեսուրսների կառավարման գործառույթների ապահովման համար (անվանացանկի վարում, կադրերի ռեզերվ, պաշտոնների գնահատում և դասակարգում, արժանիքահեն մրցութային և համալրման գործընթացների ապահովում, վարկանիշային ցուցակների վարում, փորձնակների ցանկերի վարում, աշխատանքի վարձատրություն)։
Հարթակն ունի կենտրոնացված և մատչելի օգտագործվող տվյալների բազա, որն առավել արդյունավետ կդարձնի նշված մարդկային ռեսուրսների կառավարման աշխատանքը՝ տեղեկատվական և հաղորդակցական տեխնոլոգիաների միջոցով։
Հարթակի ներդրման արդյունքում շահագրգիռ կողմը կարող է արագ վերհանել, վերլուծել, համեմատել անձնական և վիճակագրական տվյալներ, որոնք անհրաժեշտ են թե՛ կառավարման գործընթացում, թե՛ հանրային ծառայողների մասնագիտական կատարելագործման համար, թե՛ աշխատուժի ռազմավարական պլանավորման, ինչպես նաև մշտադիտարկման, գնահատման և հետադարձ կապի ապահովման համար։
Ինչ վերաբերում է Նախագծի նույն գլխով նախատեսված աշխատանքի դիմաց արժանավայել հատուցման համակարգ ներդնելու հանգամանքին, ապա հայտնում եմ, որ Հայաստանի Հանրապետության վարչապետի 2019 թվականի սեպտեմբերի 5-ի N 1246-Ա որոշմամբ ստեղծվել է հանրային կառավարման բարեփոխումների ռազմավարության մշակման գործընթացների կազմակերպման խորհուրդ, որի համակարգմամբ մշակվում է Հայաստանի Հանրապետության հանրային կառավարման բարեփոխումների ռազմավարության (այսուհետ՝ Ռազմավարություն) նախագիծը: Այս նախագծի մի ուղղությունը վերաբերում է հանրային ծառայության ոլորտում առկա խնդիրներին և կոչվում է «Հանրային ծառայություն և մարդկային ռեսուրսների կառավարում»: Ռազմավարության այս ուղղության խնդիրն է հանրային ծառայության գրավչության բարձրացումը, որի համար որպես նպատակային թիրախներ են սահմանվել հանրային ծառայողների աշխատավարձի չափի բարձրացումը, պարգևատրումների համակարգի բարեփոխումը (կատարողականի համակարգի բարելավումը) և սոցիալական երաշխիքների շրջանակի ընդլայնումը:
	Ընդ որում, համաձայն Հայաստանի Հանրապետության վարչապետի 2019 թվականի սեպտեմբերի 5-ի N 1246-Ա որոշման, Ռազմավարության մշակման համար հիմք է հանդիսանում Եվրոպական միության ու Տնտեսական համագործակցության և զարգացման կազմակերպության «ՍԻԳՄԱ» նախաձեռնության կողմից իրականացված «Հանրային կառավարման համակարգի ելակետային գնահատման 2019 թվականի զեկույցը», որում պետական ծառայողների վարձատրության համակարգի վերաբերյալ դիտողությունները վերաբերում են միայն պարգևատրումների տրամադրման հարցում ղեկավարների հայեցողական լիազորություններին և պարգևատրման ֆոնդերի բազմազանությանը, պետական և մասնավոր հատվածի միջին աշխատավարձերի տարբերությանը: Այսնինքն պետական ծառայողների վարձատրության համակարգի բարեփոխումներն ուղղված են լինելու միայն այս խնդիրների լուծմանը՝ պետական բյուջեի հնարավորություններից ելելով հիմնական աշխատավարձի բարձրացմանը և պարգևատրման համակարգի բարեփոխմանը: Ընդ որում, հանրային ծառայողների վարձատրության համակարգի բարեփոխումները սկզբունքորեն չեն կարող կրել հատվածային բնույթ (դրույթներ բովանդակեն տարբեր ոլորտային ռազմավարություններում):
 	Միաժամանակ հանրային ծառայության գրավչության բարձրացման նպատակով ընդլայնվելու է հանրային ծառայողների սոցիալական երաշխիքների շրջանակը: Հարկ է նշել նաև, որ առանցքային ցուցանիշների (Key Performance Indicator) սահմանումը և կիրառումը դիտարկվում է կատարողականի գնահատման համակարգի շրջանակներում բոլոր հանրային ծառայողների համար: Իսկ «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքով սահմանված հիմնական աշխատավարձի հաշվարկման գործակիցները սահմանված են՝ հաշվի առնելով պետական ծառայողի աշխատանքի բարդությունը, պատասխանատվությունը, որոշումներ կայացնելու լիազորությունը և այլ համանման գործոններ:
	Ելնելով վերոգրյալից՝ առաջարկում եմ վերանայել Նախագծի 5-րդ գլխով նախատեսված անհրաժեշտ տեղեկատվական գործիքակազմով ՊԵԿ մարդկային ռեսուրսների կառավարման համակարգ (ՄՌԿՀ), ինչպես նաև կատարված աշխատանքի դիմաց արժանավայել վարձատրության և արտոնությունների մոտիվացիոն համակարգ ներդնելու գործընթացները` որպես հանրային ծառայության առանձին տեսակի ռազմավարական նպատակ, գործողություն կամ միջոցառում սահմանելու նպատակահարմարությունը կարգավորող դրույթները։
	Անշուշտ, ընդունելի է պետական մարմինների մարդկային ռեսուրսների կառավարման գործառույթների ապահովման համար միասնական մոտեցումների սահմանման սկզբունքը, սակայն կարծում ենք, որ այդ առաջարկությունը չպետք է հակադրել ՊԵԿ համակարգի զարգացման ռազմավարությամբ նախատեսված մոտեցումների հետ, այլ ընդհակառակը, դրանք պետք է դիտարկել միմյանց փոխլրացնելու համատեքստում: Ակնհայտ է, որ այս բնագավառում քաղաքականության մշակման համատեքստում կարևոր են համընդհանուր կիրառելի միասնական սկզբունքների և գործիքների ներդրումը, սակայն միաժամանակ, անհնար է պատկերացնել նշված գործառույթի ամբողջական իրականացումն առանց համապատասխան բնագավառի առանձնահատկությունները հաշվի առնելու: Նշված մոտեցումը չապահովելու պարագայում կարող ենք առնչվել լուրջ ռիսկերի, որի հետևանքների վերացումը կամ չեզոքացումն ավելի ծախսատար կլինի պետության համար, քան դրա կանխարգելումը: Այս համատեքստում, մասնավորապես ակնհայտ է ՊԵԿ գործառույթների առանձնահատուկ նշանակությունն ու տնտեսական անվտանգության ապահովման գործում հարկային և մաքսային մարմինների ունեցած պատասխանատվությունը: Կարծում ենք, որ բոլոր պետական մարմինների աշխատակիցների համար պետք է ներդնել արժանապատիվ, սոցիալական բարենպաստ պայմաններ, ապահովել աշխատակիցներին խրախուսելու ճկուն և մասնավոր հատվածում ձևավորված աշխատանքի վարձատրությանը մրցունակ մեխանիզմներ: Սակայն «Հայաստանի Հանրապետության պետական եկամուտների կոմիտեի 2020-2024 թվականների զարգացման և վարչարարության բարելավման ծրագրի»  նախագծի 5-րդ գլխով նախատեսված աշխատանքի դիմաց արժանավայել հատուցման համակագի ներդրմամբ կարող են չեզոքացվել ՀՀ ՊԵԿ համակարգում հնարավոր կոռուպցիոն ռիսկերը, ինչպես նաև ՊԵԿ-ից կադրերի արտահոսքը մասնավոր հատված:

ՀՀ ՊԵԿ 2020-2024թթ. զարգացման և վարչարարության բարելավման ռազմավարական ծրագրով նախատեսել ենք մարդկային ռեսուրսների կառավարման արդի համակարգի ներդրում (բարելավում): Միաժամանակ, փոխվարչապետ Տ.Ավինյանի գրասենյակում իրականացվում են աշխատանքներ հանրային կառավարման բարեփոխումների ուղղությամբ, որի շրջանակներում նախատեսվում են բարեփոխումներ հանրային ծառայության ընդհանուր շրջանակների համար: Հաշվի առնելով այն հանգամանքը, որ ռազմավարական ծրագրով նախատեսված է իրականացնել վերջինիս տարեկան ուսումնասիրություն և անհրաժեշտության դեպքում նախաձեռնել համապատասխան փոփոխությունների իրականացում, ապա ներկայացված հարցերը կքննարկվեն այդ համատեքստում: 



























	Տարածքային կառավարման և ենթակառուցվածքների նախարարություն
(հեռախոսազանգով)
	Առաջարկություններ չկան:
	

	Բարձր տեխնոլոգիական արդյունաբերության նախարարություն
04.12.2019թ.
01/12.1/12121-2019
	Հաշվի առնելով ՀՀ վարչապետի 2019թ. հունիսի 1-ի թիվ 660-Լ որոշման 10-րդ կետի 5-րդ ենթակետով սահմանված՝ ՀՀ բարձր տեխնոլոգիական արդյունաբերության նախարարության առջև դրված խնդիրը, և 2019թ. մայիսի 10-ի ՀՀ կառավարության նիստի արձանագրության ԱՔ/121 N20 քաղվածքով ՀՀ վարչապետի տրված հանձնարարականը՝ Նախագծի բոլոր այն միջոցառումները, որոնք նախատեսում են թվայնացման ծրագրերի կամ էլեկտրոնային հարթակների/համակարգերի ներդրում, համաձայնեցնել ՀՀ բարձր տեխնոլոգիական արդյունաբերության նախարարության հետ: Մասնավորապես՝ խոսքը վերաբերում է «ԶՌՆ 1. Կառավարման համակարգերի կատարելագործում» և «ԶՌՆ 2. Վարչարարության արդյունավետության բարձրացում, եկամուտների ավելացում, ստվերի կրճատում» զարգացման ռազմավարական նպատակների ենթանպատակներում ներառված մի շարք միջոցառումներին:

	Ընդունվել է ի գիտություն: 
Ծրագրի իրականացման ընթացքում համապատասխան միջոցառումները կհամաձայնեցվեն  ՀՀ բարձր տեխնոլոգիական արդյունաբերության նախարարության հետ:



